MM. Jean Colombera, Gast Gibé-
ryen, Fernand Greisen (par M. Aly
Jaerling), Jacques-Yves Henckes,
Aly Jaerling, Jean-Pierre Koepp et
Robert Mehlen;

MM. Francgois Bausch (par Mme
Dagmar Reuter-Angelsberg), Ca-
mille Gira (par M. Jean Huss), Jean
Huss et Mme Dagmar Reuter-
Angelsberg.

Se sont abstenus: Mme Renée Wa-
gener;

M. Serge Urbany.

Gétt d’Chamber d'Dispens vum
zweete Vote constitutionnel?

(Assentiment)
Et ass also esou décidéiert.

Da komme mer elo zum leschte
Projet. Dat ass e Second vote
constitutionnel vum Projet de loi
4863A iwwert d’Etablissements
classés. De 16. Juli 2003 huet
d’Chamber iwwert dése Projet de
loi ofgestémmt. A senger Sitzung
vum 18. Juli 2003 huet de Statsrot
dés Dispens refuséiert an d’Motiver
a sengem Bréif vum 9. September
2003 duergeluecht. Esou wéi et am
Artikel 73 vum Chamberreglement
festgehalen ass mussen téschent
dem éischte Vote an dem Second
vote constitutionnel mindestens
drai Méint leien.

Da gi mer elo d’'Wuert un de Rap-
porteur vum Projet de loi, dat ass
den honorabelen Har Emile
Calmes.

8. 4863A - Projet de loi
modifiant la loi du 10 ju-
in 1999 relative aux
établissements classés

Rapport de la Commission de
I"'Environnement

M. Emile Calmes (DP), rap-

porteur.- Har President, Dir Dam-
men an Dir Haren, ech wollt just
kuerz soen, ém wat datt et bei
deem Gesetz hei geet. Et geet vi-
run allem ém d’Emsetze vun enger
europaescher Direktiv, der sou ge-
nannter IPPC-Direktiv. Dat ass déi
Direktiv - op Franséisch ausge-
dréckt — «relative a la prévention et
a la réduction intégrées de la pollu-
tion». Déi Direktiv soll u sech e ge-
nerelle Kader setze fir eng eu-
ropdesch Kommodosprozedur, an
dat virun allem fir gréisser indus-
triell Betriber. Fir Létzebuerg sollen
et anscheinend ém déi 30 Betriber
sinn, déi énnert déi Direktiv géife
falen.
Déi Direktiv ass aus dem Joer 1996
an héatt eigentlech solle bis den 30.
Oktober 1999 émgesat ginn. Déi
lescht Regierung hat och gemengt,
si hatt dat gemaach mam Gesetz
vum 10. Juni 1999. Et war dat eent
vun den Haaptobjektiver vun der
Eméannerung vun dem sou genann-
te Kommodosgesetz. Désem Ge-
setz war e Reglement annexéiert,
wat Prezisiounen zu déar Direktiv
sollt bréngen. Allerdéngs ass dat
der Europaescher Kommissioun
net wait genuch gaangen, a sou
ass Létzebuerg de 24. Februar
2000 en demeure gesat ginn.

De Statsrot war der Meenung, datt
déi Direktiv u sech hatt missen ém-
gesat gi si mat dem Gesetz vun
1999 an huet duerfir de 14. Juli
2000 gemengt, et sollt ee vun
deem Reglement ofgesinn. Dat
huet d’EU-Kommissioun awer erém
eng Kéier op d'Tapéit bruecht a se
huet eis en Avis motivé zoukomme
gelooss am Februar vum Joer
2001.

Du war et déi heiteg Regierung, déi
énner Zuchzwang war. Si huet de
Projet de loi 4863 deponéiert a ver-
sicht iwwert den Artikel 8.3 eng le-
gislativ Basis ze schafen, fir déi Di-
rektiv kénne komplett Emzesetzen.
Mé& och dat huet de Statsrot nach
net zefridde gestallt.

A sengem Avis vum 10. Dezember
vum leschte Joer huet en eng Op-
position formelle zu désem Artikel
8.3 gemaach a gemengt, datt net
iwwer Reglementer kénnt versicht
ginn ze reglementéieren, dat misst

waméiglech iwwer Gesetz ge-
maach ginn. Doropshin huet
d’Emweltkommissioun en Amende-
ment erabruecht an deem Sénn,
datt déi Dispositiounen, déi am Re-
glement op Grond vun dem Artikel
8.3 sollten émgesat ginn direkt an
den Artikel 13bis erageschriwwe
géife ginn, fir domat déi Rechts-
sécherheet erbéizeféieren, déi vum
Statsrot verlaangt gouf. Zudeem
huet de Statsrot eng Opposition
formelle erabruecht, an zwar a sen-
gem Avis vum 3. Juni vun désem
Joer, wou e seet, datt désen Artikel
géint de Prinzip vun der Glaichheet
virum Recht géif verstoussen an
och géif d’Handels- an d’'industriell
Fraiheet violéieren. Mir hunn dat
anescht gesinn. An dem Rapport
kénnt Der liesen, firwat datt dat
esou ass.

Iwwerdeems de Statsrot Opposi-
tions formelles a sengen Avise
geschriwwen huet, ass Létzebuerg
virun d’Cour de Justice européen-
ne zitéiert ginn, well mer déi virge-
nannt Direktiv nach net émgesat
haten. Mir si schlussendlech ver-
klot ginn, an dofir verstitt Der, datt
d’Emweltkommissioun dar Saach
huet missen en Enn setzen, fir aus
deem Dilemma erauszekommen.
Esou si mer den 10. Juli hei an
d’Chamber komm, fir lech ze pro-
poséieren an engem éischte Vote
dem Gesetz mat dem Artikel 13bis,
wou d’Opposition formelle vum
Statsrot bestanen huet, Aren Ac-
cord ze ginn.

Et ass och dunn esou komm, wéi
de Statsrot dat annoncéiert hat. En
huet den 18. Juli eis net vum zwee-
te Vote dispenséiert an dofir sti mer
u sech haut hei, drai Méint nodeem
mer de Bescheed kritt hunn, fir
nach eemol iwwert dat Gesetz of-
zestémmen. Ech géif ech lech bie-
den an engem zweete Vote désem
Gesetz Aren Accord ze ginn.

Ech mengersaits bréngen am
Numm vun der demokratescher
Fraktioun eisen Accord a soe merci
fir d’'Nolauschteren.

M. le Président.- Als éischte
Riedner ass den Har Marco
Schank agedroen. Den Har Schank
huet d’'Wuert.

Discussion générale

M. Marco Schank (CSV).-
Har President, ech wollt am Numm
vu menger Fraktioun dem honora-
bele Kolleeg Emile Calmes merci
soe fir sai schréftlechen a ménd-
leche Rapport complémentaire zu
désem Gesetz. Hien huet och un
déi drai Oppositions formelles
erénnert am Kader vum Avis com-
plémentaire vum Statsrot vum 3.
Juni.

Meng Fraktioun huet d’Meenung
vun der Majoritéit vun der Cham-
berkommissioun vun deemools ge-
deelt, fir dar Opposition formelle
net Rechnung ze droen, an domat
ass en zweete Vote noutwendeg
ginn.

Zum Schluss wollt ech am Numm
vu menger Fraktioun eisen Accord
zu désem Gesetz bréngen.

Merci.

M. le Président.- Den Har
Alex Bodry huet d'Wuert.

M. Alex Bodry (LSAP).- Har
President, Dir Dammen an Dir Ha-
ren, ech mengen et ass net en all-
deegleche Virgang, glécklecher-
weis, dee mer hei notéieren, wou
d’Chamber no engem Reflexiouns-
délai vun drai Méint an engem
zweete Vote nach eng Kéier op e
Gesetzesprojet zréckkénnt. Et ass
trotzdeem der Méi wéaert, dass ee
sech nach kuerz eng Kéier mam
Fong vun der Problematik ofgétt.
De Rapporteur huet dat och ge-
maach.

Hei ass eng Opposition formelle
vum Statsrot formuléiert ginn an
engem Domén, wou de Statsrot ei-
gentlech sech trei bliwwen ass,
wann ech dat daerf esou soen, well
de Statsrot déi doten Thees scho
vertratt huet bei deene sélleche
Reforme vum Kommodosgesetz, a

fir d’leschte Kéier 1999, wou mer
déi lescht grouss Ofannerung vun
eisem Gesetz iwwert d’Etablisse-
ments classés an der Chamber
gestémmt hunn. Et war zum
Schluss vun der leschter Legisla-
turperiod.

Et geet ganz kloer ém eng wichteg
Fro, wou ee mierkt, dass d'Wirt-
schaft hannendrun dréckt. Et sinn
am Fong d’Interesse vun der Wirt-
schaft, déi sech an dar Stellung-
nahm vum Statsrot dach awer té-
schent den Zeilen erémspigelen. Et
geet ém d'Fro awéiwait den
Emweltminister respektiv den Aar-
bechtsminister an hire Kompeten-
ze kénnen de Betriber spezifesch
Oplage maachen am Emwelt-
schutz, am Aarbechtsschutz, wa
keng Reglementer bestinn, déi all-
gemeng Norme festleeén. Eng Ver-
waltung kann dohinner goen a spe-
zifesch Oplage fir e Betrib maa-
chen.

De Statsrot seet neen. Hie weéllt
souwisou némmen de Minimum
maachen. Hie wéllt émmer ném-
men déi Betriber, wou an eu-
ropaeschen Texter virgeschriwwe
gétt, dass mussen Impaktstudie
gemaach ginn, dass mussen Opla-
ge gemaach ginn. Déi wéllt e just
énnert de Beraich vun Etablisse-
ments classés classe 1 erakréien,
an all déi aner, seet en, do daerfen
d’Ministeren naischt festleeén, et
sief, dass iwwer Reglement allge-
meng gulteg Norme bestinn, déi
sech dann natierlech och fir déi
Betriber applizéieren.

De Statsrot ass sech trei bliwwen a
senger Argumentatioun, ma si ass
falsch, an ech soen hei dat, wat
ech als Emweltminister bei den De-
batte vun 1999 gesot hunn. Ech
stellen awer fest, dass verschidde
Parteien hir Meenung entre-temps
geannert hunn. D’Demokratesch
Partei hat 1999, wéi mer iwwert déi-
selwecht Froen diskutéiert hunn, zu
100% d’Argumentatioun vum Stats-
rot iwwerholl. Ech wéll hei net zi-
téieren, wat deemools den Har
Calmes, et war deeselwechte wéi
haut, gesot hat zu deem Thema,
wou e gewarnt hat virun enger
grousser Rechtsonsécherheet.

Genau dat mécht de Statsrot a
sengem Avis dés Kéier, do wou
den Har Calmes gewarnt hat, dass
d’'Texter ze onprezis waren an et
war einfach inacceptabel, sou hat
den Har Calmes deemools gesot a
seet et haut awer net méi, dass
Willkiir géif herrsche bei der
Emweltverwaltung haaptsachlech.
Si kéinten eigentlech de Betriber
Oplage maachen, obwuel keng
Norme virgeschriwwe waren.

An de leschte véier Joer si keng
Norme virgeschriwwe gi bei den
Emissiounen. Et si keng Texter do.
De Problem stellt sech also haut
d’selwecht wéi 1999, awer ech stel-
le fest, dass de Rapporteur vun
haut, deen de mandatéierte Sprie-
cher vun deemools war, haut just
de Contraire behaapt vun deem,
wat e virun e puer Joer gesot hat.
Awer deemools louch den Har
Calmes falsch, haut lait e richteg,
an dofir waerte mer haut mat Jo
stémmen.

M. le Président.- Den Har
Gast Gibéryen huet d'Wuert.

M. Gast Gibéryen (ADR).-
Merci, Har President. Ech wéll just
rappeléieren, datt mir beim éischte
Vote eis als Fraktioun enthalen ha-
ten, well eng Rei vun Dispositiou-
nen an deem Gesetz waren, déi eis
keng Satisfaktioun ginn haten. Well
mer als Partei bekannt sinn, datt
mer émmer konsequent op eisem
Wee bleiwen, ass et eng Selbst-
verstandlechkeet, datt mer eis haut
enthalen.

M. le Président.- D'Wuert
huet elo nach den Har Camille Gi-
ra.

M. Camille Gira (DEI
GRENG).- Har President, Dir Dam-
men an Dir Haren, och ech hunn en
long et eng large beim éischte Vote
erklaert, firwat mer dést Gesetz net
géife stémmen. D’'Gesetz huet
sech an Téschenzait net verbes-
sert. Mir hunn déi ganz Problema-
tik mat de Stroossen a mat aneren
Infrastrukturen nach émmer net am
Gréff, och wann elo e Projet de loi
déposéiert ass.

Och mir sinn eis konsequent a
waerten dést Gesetz net stémmen.

M. le Président.- D'Wuert
huet elo den Har Statssekretar Eu-
gene Berger.

M. Eugéne Berger, Secré-
taire d’Etat a I'Environnement.- Har
President, Dir Dammen an Dir Ha-
ren, ech wéilt och dem Rapporteur
merci soe fir sdin Zousazbericht.

Et ass effektiv keng Uiblech Proze-
dur, datt een e Gesetzesprojet
zweemol an der Chamber votéiert
a sech iwwert eng Opposition for-
melle vum Statsrot ewechsetzt. Et
sinn och schonn Erklarunge gi
ginn, firwat een dat huet misse
maachen. Ech ginn also net méi op
den Historik an.

Et ass esou, dass am Gesetz vun
1999 eng Direktiv net integral ém-
gesat gi war, an dofir nogebessert
huet misse ginn. An et ass esou,
datt d’Kommissioun...

(Interruptions)
Har President, hunn ech d’'Wuert?
(Assentiment)

...gesot huet, datt fir eng Rei spezi-
fesch Betriber misste spezifesch
Konditiounen an d’Autorisatioune
gesat ginn, an dat misst explizit am
Gesetz och stoen.

D’Kommissioun hat déi éischte
Kéier proposéiert, fir dat iwwer Re-
glementer ze maachen. Do huet de
Statsrot nee gesot, dat sollt an de
Corps de la loi ageschriwwe ginn.
Dat huet d’Kommissioun gemaach.
Duerno huet de Statsrot gesot,
neen, huelt et ganz aus dem Text
eraus.

Du si mer a Schwieregkeete komm
mat der Kommissioun vu Bréissel,
déi awer garen deen Text an eisem
Gesetz hatt. Dofir war déi Mise en
demeure. Mir si schlussendlech
zur Konklusioun komm, datt mer
einfach den Text vun der Direktiv
sollten huelen.

Den Artikel 13bis ass den Text vun
der Direktiv, dee mer tel quel an eis
Gesetzgebung émsetzen. De
Statsrot huet am Fong eng Opposi-
tion formelle op en Text vun enger
Direktiv gemaach.

Ech weéll net méi op déi verschid-
den Argumenter agoen, ma ein-
fach just soen, datt eng gewésse
Confusioun vléicht beim Statsrot
virlait, eng Confusioun zwéschent
dem Pouvoir réglementaire vum
Grand-Duc an der Exekutioun vun
engem Gesetz bei enger Décision
individuelle. Et ass op alle Fall
esou, datt mer deen Artikel 13bis
am Gesetz wéderten hunn, wann
d’Chamber dat elo stémmt.

Virun allem ass et wichteg, datt
mer schlussendlech déi Direktiv
kénnen integral émsetzen. Mer sol-
len och net vergiessen, datt hei
eng geweéssen Urgence ass, well
mer an enger Prozedur si vun Avis
motivé. Am Dezember hatt sollen
eng Saisine sinn, an ech ka soen,
datt mer mat deem heiten Text dat
waerten évitéieren.

Et ass esou, datt ech am Summer,
kuerz nodeem deen Text hei déi
éischte Kéier votéiert war, bei
d’Madame Catherine Day, Direkter
vun der DG Environnement, op
Bréissel war, fir do e béssen ze
kucke wéi se eis Texter géifen avi-
séieren a wéi se dat géife béuer-
teelen, wa mer deen Text hei géifen
eng zweete Kéier sttmmen, an ech
krut d’Zouso, datt esoubal den Text
an déser Form gestémmt war, si
d’'accord ware fir direkt d’Prozedur
ze stoppen.

Mir waerte muer en E-Mail op
Bréissel schécke fir ze soen, datt
dat gestémmt ass, an déi ganz
Prozedur wéaert dann ophalen. Et
gétt da vun der Kommissioun
considéréiert, datt mer déi Direktiv
integral émgesat hunn. Dat ass
ganz wichteg.

Dat gesot, wéilt ech der Majoritéit
vun der Chamber, déi désen Text
elo waert sttmmen, merci soe fir hi-
ren Accord.

M. le Président.- D'Diskus-
sioun vum Projet de loi ass ofge-
schloss.

Dir Dammen an Dir Haren, mir
maachen den zweete Vote consti-
tutionnel vum virleiende Projet de
loi.

Second vote constitutionnel

Déi dofir si sttmme mat Jo, déi der-
géint si mat Neen oder si enthale
sech.

De Projet de loi 4863A ass ugeholl
mat 45 Jo-Stémmen, 5 Nee-Stém-
men an 8 Abstentiounen.

Ont voté oui: Mme Nancy Arendt,
M. Lucien Clement, Mme Marie-
Josée Frank, MM. Marcel Glesener
(par M. Jean-Marie Halsdorf),
Jean-Marie Halsdorf, Norbert Hau-
pert, Nico Loes, Paul-Henri
Meyers, Laurent Mosar, Mme Ferny
Nicklaus-Faber, MM. Patrick San-
ter, Marco Schank, Jean Spautz,
Mme Nelly Stein, MM. Théo Sten-
debach, Nicolas Strotz, Fred Sun-
nen (par M. Norbert Haupert), Lu-
cien Weiler et Claude Wiseler (par
Mme Marie-Josée Frank);

Mme Simone Beissel (par M. Clau-
de Meisch), MM. Jeannot Belling
(par M. Xavier Bettel), Xavier Bet-
tel, Niki Bettendorf, Emile Calmes,
Mme Agny Durdu, MM. Gusty
Graas, Paul Helminger (par M.
Gusty Graas), Alexandre Krieps,
Claude Meisch, Jean-Paul Rippin-
ger, Marco Schroell (par M. John
Schummer) et John Schummer;

MM. Jean Asselborn (par M. Ben
Fayot), Alex Bodry, Mme Mady Del-
vaux-Stehres, M. Mars Di Bartolo-
meo, Mme Lydie Err, MM. Ben
Fayot, Jean-Pierre Klein, Jeannot
Krecké, Lucien Lux (par M. Jean-
not Krecké), Mme Lydia Mutsch
(par M. Mars Di Bartolomeo), MM.
Jos Scheuer, Georges Wohlfart et
Marc Zanussi.

Ont voté non: MM. Francgois
Bausch, Camille Gira, Jean Huss,
Mmes Dagmar Reuter-Angelsberg
et Renée Wagener.

Se sont abstenus: M. Marcel Sau-
ber;

MM. Jean Colombera, Gast Gibé-
ryen, Fernand Greisen (par M.
Jacques-Yves Henckes), Jacques-
Yves Henckes, Aly Jaerling, Jean-
Pierre Koepp et Robert Mehlen.

Mir sinn um Enn vun eiser Sitzung
ukomm. Déi nachst Sitzung ass en
Donneschden, den 23. Oktober, a
fankt méttes um halwer drai un.

D’Sitzung ass opgehuewen.

(Fin de la séance publique a
18.22 heures)

